
Shri Dharmapuri Ramalingeshvara Suprabhatam

శ్రీధర్మపురీ  రామలిఙ్గేశ్వర  సుప్రభాతమ్

సుప్రభాతంస్తోత్రమ్   ప్రపత్తీ   చ
శ్రీమద్ధర్మపురీనాథరామచన్ద్రప్రతిష్ఠిత      ।
ఉత్తిష్ఠరామలిఙ్గేశ   రక్షితవ్యం జగత్రయమ్  ॥ ౧॥
ఉత్తిష్టోత్తిష్టగౌరీశ    ఉత్తిష్ఠ వృషవాహన ।
ఉత్తిష్ఠజగదధార  ఉదయాద్రిం  గతో రవిః ॥౨॥
ఐశాన్యకోణగతమన్దిరగోగణేశ
భక్తైర్భవాన్  ప్రథమతః  ఖలు వన్దనీయః  ।
దన్తైకఘాతవినిపాతితదుష్టదైత్య  
శ్రీరామలిఙ్గసుత   తే నను సుప్రభాతమ్  ॥ ౩॥
దాక్షయణీతిప్రథమం  ధృతనామధేయే
శ్రీపార్వతీతి  తదను ప్రథితే  హ్యపర్ణే ।
విశ్వేశ్వరీతిపతిదత్తతదర్ధదేహే
శ్రీరామలిఙ్గదయితే   తవ సుప్రభాతమ్  ॥ ౪॥
దేవాధిదేవఫణిభూషణ నీలకణ్ఠ
శమ్భోమహేశ శశిభూషణ వేదవేద్య ।
రక్ష్యాఃసదా సకలలోక జనాంస్త్వమేవ
శ్రీరామలిఙ్గభగవన్   తవ సుప్రభాతమ్  ॥ ౫॥
పిత్రాజ్ఞయావనగతేన   సభార్యకేణ
రామేణధర్మనిరతేన హి ధర్మపుర్యామ్ ।
త్వంగౌతమీ ??కతయా కృతలిఙ్గరూపః
శ్రీరామలిఙ్గభగవన్   తవ సుప్రభాతమ్  ॥౬॥
ఏకాదశైశ్చలఘురుద్రమహాతిరుద్రైః  
రుద్రానువాకచమకాదిక  వేదఘోషైః  ।
ఆయాన్తివిప్రవిబుధాశ్చ  తవార్చనాయ

శ్రీధర్మపురీ  రామలిఙ్గేశ్వర  సుప్రభాతమ్

శ్రీరామలిఙ్గభగవన్   తవ సుప్రభాతమ్  ॥ ౭॥
గోదావరీసుజలపూర్ణఘటాన్గృహీత్వా 
భక్తాలలాటసమలంకృతభస్మరేఖాః ।
ద్వారేఽత్రసన్తి   భవతో హ్యభిషేచనార్థం
శ్రీరామలిఙ్గభగవన్   తవ సుప్రభాతమ్  ॥౮॥
బ్రాహ్మీముహూర్తమనుగమ్యవిహఙ్గమాస్తు 
అశ్వత్థవృక్షమధిరుహ్యజనాన్  స్వరావైః  ।
తేచైవ  దర్శనఫలం నను బోధయన్తి
శ్రీరామలిఙ్గభగవన్   తవ సుప్రభాతమ్  ॥౯॥
తిథ్యాదికంశుకముఖాత్ పఠతీహ జీవః
తేనారదః పికముఖాత్ కురుతేఽత్ర గానమ్ ।
భృఙ్గీచ  నృత్యతి ముదాఽత్ర మయూరరూపః
శ్రీరామలిఙ్గభగవన్   తవ సుప్రభాతమ్  ॥ ౧౦॥
చన్ద్రార్కనేత్ర  భవతః ఖలు సేవనాయ
చన్ద్రోఽభవచ్చశిరస్తవ  భూషణం హి ।
పాదౌహి రఞ్జయతి  తే స్వకరై స్త్విహార్కః
శ్రీరామలిఙ్గభగవన్   తవ సుప్రభాతమ్  ॥ ౧౧॥
యత్త్వన్బరంతవ తనుత్వముపేత్య భక్త్యా
భక్తప్రకీర్తితభవత్    స్తుతిగీతిరావమ్ ।
తుష్యత్తనోతిచ దిశాః శ్రుతిఘోషరూపం
శ్రీరామలిఙ్గభగవన్   తవ సుప్రభాతమ్  ॥ ౧౨॥
యస్త్వచ్ఛరీరపదవీంగమితోఽనలోఽసౌ
త్వన్మన్దిరంస్వకిరణైస్తు   ప్రకాశయంశ్చ  ।
త్వాంసేవతేఽత్ర ఖలు నిశ్చలదీపరూపః
శ్రీరామలిఙ్గభగవన్   తవ సుప్రభాతమ్  ॥ ౧౩॥
యోమారుతస్తవ తనుత్వముపేత్య భక్తః
త్వాంసేవితుం త్విహ హిపూరితవేణు యష్టిః  ।
శమ్భోకరోతి తవ కీర్తిమయం స గానం
శ్రీరామలిఙ్గభగవన్   తవ సుప్రభాతమ్  ॥ ౧౪॥

యాగౌతమేన కృతగోహతిపాపనాశా
గోదావరీతవ జటోద్భవవాహినీ చ ।
త్వాంసేవితుం పురమిమాం తు గతాహి సైషా
శ్రీరామలిఙ్గభగవన్   తవ సుప్రభాతమ్  ॥ ౧౫॥
వారాణసీపురపతేస్తవదర్శనార్థమ్
విశ్వశ్వరేతితపతః ఖలు భక్తవృన్దాన్  ।
సంరక్షితుంత్విహ సముద్భవలిఙ్గరూపః
శ్రీరామలిఙ్గభగవన్   తవ సుప్రభాతమ్  ॥ ౧౬॥
మాత్రాస్వరక్షణకృతే  హ్యవారితో యః
విఘ్నాన్ధకారవినివారకభానురేషః ।
తేదర్శనార్థమగజాసుత  ఈక్షతేఽత్ర
శ్రీరామలిఙ్గభగవన్   తవ సుప్రభాతమ్  ॥ ౧౭॥
తేజోహి యత్తవ నిపాతితమగ్నిమూర్తౌ
స్కన్దస్తదేవవినిఘాతితతారకోఽభూత్   ।
షాణ్మాతురఃస భవతేఽత్ర నిరీక్షతే హి
శ్రీరామలిఙ్గభగవన్   తవ సుప్రభాతమ్  ॥ ౧౮॥
యాత్వాజ్ఞయైవ   ఖలు తే మహిషాసురాఖ్యం
సింహస్థ్తితాహ్యగమయత్  యమరాజసద్మ ।
దుర్గాముదాఽత్ర  తవ దర్శనలోలుపైషా
శ్రీరామలిఙ్గభగవన్   తవ సుప్రభాతమ్  ॥ ౧౯॥
త్వత్తుల్యపుత్రమభికామయితాశిలాదః
యత్త్వత్ప్రసాదమధిగమ్యస యం హ్యవాప ।
త్వద్దర్శనాయస  తు తే పురతోఽస్తి నన్దీ
శ్రీరామలిఙ్గభగవన్   తవ సుప్రభాతమ్  ॥౨౦॥
యశ్చామ్బుధేస్తుమథనే కృతవాన్ సహాయం
యోవాసుకీ చ గళభూషణతాం గతస్తే ।
సోఽయంఫణీ తవ సుదర్శనలోలుపోఽత్ర
శ్రీరామలిఙ్గభగవన్   తవ సుప్రభాతమ్  ॥౨౧॥
యద్విశ్వనాథకృతశఙ్కర సుప్రభాతం

ప్రాతస్తుయే  నిలయమేత్య పఠన్తి భక్త్యా ।
తేరామలిఙ్గసదనుగ్రపాత్రభూతాః  
ఆజీవనంహి సదభీష్టఫలం  లభన్తే ॥౨౨॥
ఇతి సుప్రభాతం  సమాప్తమ్ ।
అథశ్రీ ధర్మపురీ శ్రీరామలిఙ్గేశ్వరసుప్రభాతాణ్తర్గతం     స్తోత్రమ్  ।
ధనుషీకృతమేరుగిరీన్ద్రవిభో
వరచాపగుణీకృతనాగపతే।
స్వశరీకృతవిష్ణుహతత్రిపుర 
జయరామప్రతిష్ఠితలిఙ్గ   శివ ॥ ౧॥
శిశుచన్ద్రవిభూషితమౌళితట
ఘనసర్పలసద్భుజదణ్డవిభో ।
గిరిజాప్రగతస్వకవామతనో
జయరామప్రతిష్ఠితలిఙ్గ   శివ ॥౨॥
నిజభక్తవచఃపరితుష్ట హర
నిజశూలవిభీతయమాదితతే।
నిజపాదపవిత్రితగోత్రమణే 
జయరామప్రతిష్ఠితలిఙ్గ   శివ ॥ ౩॥
మదమత్తగజాజినవస్త్రధర
స్థిరబద్ధజటా   భృతదేవనదే ।
ధృతకాన్తవపుఃపరమాత్మవిభో
జయరామప్రతిష్ఠితలిఙ్గ   శివ ॥ ౪॥
త్రిపురాన్తకచాన్ధకరాక్షసహన్ 
ప్రళాయాన్తకభీతకృతాన్త  విభో ।
వరతాణ్డవనన్దితభక్తతతే 
జయరామప్రతిష్ఠితలిఙ్గ   శివ ॥ ౫॥
శిపివిష్టదిగమ్బర  శూలకర
శశిశేఖరనాగవిభూషతనో ।
అవతాజ్జగతీంనిజభక్తయుతాం
జయరామప్రతిష్ఠితలిఙ్గ   శివ ॥౬॥

ననుధర్మపథం స్వయమాచరితుం
ధృతరామవపుర్హరిణాప్రణుతః   ।
శివకేశవయోర్న హి భేద ఇతి
జయరామప్రతిష్ఠితలిఙ్గ   శివ ॥ ౭॥
మనసావచసా వపుషా సతతం
కరణైశ్చత్రిభిస్తవ    నామ జపన్ ।
భవతోహి నరో నిలయం లభతే
జయరామప్రతిష్ఠితలిఙ్గ   శివ ॥౮॥
కృతయాఽర్చనయాహృతపాపచయాః
జితయోగిహృదస్తవభక్త వరాః ।
పటవోనిలయాధిగమే హర తే
జయరామప్రతిష్ఠితలిఙ్గ   శివ ॥౯॥
భవభస్మ విలేపితదేహధరః
శతరుద్రవిధానక  పూజయితా ।
సచ తుష్టికరస్తవ  భక్తవరో
జయరామప్రతిష్ఠితలిఙ్గ   శివ ॥ ౧౦॥
హరిపాదసముద్భవదేవనదీ
నిజనాథగృహాధిగమేఽభిరతా ।
భువనత్రయంఖలు  పావయితుం
హరతే నిలయం గమితా సా ॥ ౧౧॥
భవమూడమతిం తవ భక్తమముం
హరపశ్య సదా దయయా వరద ।
నిజభక్తమనోరథసిద్ధికర
జయరామప్రతిష్ఠితలిఙ్గ   శివ ॥ ౧౨॥
ఇతి స్తోత్రం  సమ్పూర్ణమ్  ।
అథశ్రీ ధర్మపురీ శ్రీరామలిఙ్గేశ్వరసుప్రభాతాణ్తర్గతా     ప్రపత్తిః   ।
యోబ్రహ్మాది  సమస్త దేవవినుతో లిఙ్గాత్మకస్యాత్మజః
యంలబ్ధ్వా  హి ముదాన్వితా సుతనయం గౌరీ జగన్మాతృకా ।
యస్యేష్టానుగుణంసమస్తవిపదో  దూరీకృతా భక్తగాః

వన్దేతం  వరరామలిఙ్గతనయం  శ్రీవిఘ్ననాథం  సదా ॥ ౧॥
అయికరికర్ణికమూషికవాహన  పర్వతజాసుత సామ్బప్రియ
నుతజనపోషకషణ్ముఖసేవిత శఙ్కరచుమ్బితఫాలతట ।
వరచతురాననదేవగణార్చితదానవభఞ్జక  దాసరత
జయగణనాయక విఘ్నవినాశక ధర్మపురీజనపాల విభో ॥౨॥
యైషాదుష్టనివారణే   సునిరతా భక్తార్తినిర్హారిణీ 
యస్యాస్త్విష్టతయాహి  లబ్ధవిభవా  నిష్కిఞ్చనాః ప్రాణినః  ।
మూఢాన్జ్ఞానవతః  కరోతి సతతం యా స్వప్రసాదాన్ముదా
వన్దేధర్మపురీస్థితాం   భగవతీం తాం రామలిఙ్గేశ్వరీమ్  ॥ ౩॥
హరనిజమూర్ధజపాశజటోద్భవగౌతమజాసికతోద్భవ  భోః
వరరఘువంశకళానిధికీర్తితరాఘవసేవితలిఙ్గతనో ।
నిజవరభక్తకృతాఘవినాశకదాసజనార్థితదానరతే
జయరజనీకరభూషితశేఖర ధర్మపురీవిలసన్నిలయ ॥ ౪॥
ధ్యానేలీనయతీన్ద్రవృన్దహృదయం   సమ్మోదయంశ్చైకతః
వామాఙ్గస్థితపార్వతీమపినిజాం   సంలాలయంశ్చాన్యతః ।
స్వర్లోకాద్భువనత్రయం   జిగమిషుం గఙ్గాం  తథా ధారయన్
యోభక్తాన్ ఖలు రక్షతీహ వరదస్తం రామలిఙ్గం  భజే ॥ ౫॥
భస్మోద్ధూలితవిగ్రహోఽపిసతతం   భక్తేభ్య ఐశ్వర్యదః
నామ్నారుద్రకమూర్తిరప్యవిరతం  శాన్తస్వభావశ్చ యః ।
దారాయత్తశరీరకోఽపినియతైః  సంస్తూయతే ఽహర్నిశం
వన్దేధర్మపురీ  స్థితం  భవహరం త్వాం రామలిఙ్గేశ్వర  ॥౬॥
యాగఙ్గా చతురాననస్య కలశాత్ శ్రీవిష్ణుపాదం   గతా
యాలోకత్రయపావనాయ  భవతోమూర్ధ్ని  స్థితా  పావనీ ।
సైషాతే  హ్యభిషేచనాయ గమితా గోదవరీత్వం త్విహ
వన్దేధర్మపురీ  స్థితం  త్వఘహరం త్వాం రామలిఙ్గేశ్వర  ॥ ౭॥
బ్రహ్మాదిదేవమకుటాగ్రమణిప్రదీప్తౌ  
యాభ్యాంహి పావిత తనుర్ హిమవాన్ నితాన్తమ్ ।
యౌరావణస్య భుకదర్పవినాశహేతూ
తౌరామలిఙ్గ చరణౌ శరణం ప్రపద్యే  ॥౮॥

వేదాన్తిభిఃశివ భవాన్ ప్రణతో  హి బ్రహ్మ
యఃసాఙ్ఖ్యాకై  స్తు పురుషః ప్రకృతేర్  విభిన్నః ।
విష్ణుర్విరిఞ్చిరితి  నైకబుధై  స్త్వమేకః
త్వాంరామలిఙ్గ శుభదం శరణం ప్రపద్యే  ॥౯॥
యోరాజన్నసులోచనః ఫణిధరః రామారమః శఙ్కరః ।
ప్రార్థీరాజ్యప్రసాదదఃశశిధరః    యో విశ్వనాథో జయః ।
యోఽసౌహైమవతీ  సుకాన్తవరదః భాగీరథీ శేఖరః
వన్దేత్వాం  నటరాజ రామవరదం హీన్దూత్తమాఙ్గాద్విక   ॥ ౧౦॥
బ్రహ్మాత్వమేవ  జగతః ఖలు సృష్టి కార్యే
విష్ణుస్త్వమేవ   నను సూద్ధరణే  చ తస్య ।
రుద్రస్త్వమేవవిలయీ   కరణే చ తస్య
త్వాంరామలిఙ్గ శుభదం శరణం ప్రపద్యే  ॥ ౧౧॥
భూమ్యాదయోహి భవతస్తనవోఽష్టమూర్తే
నిస్స్వార్థతాంప్రకటయన్తి   న కేవలం తు ।
తేచైవ  లోకసుహితాయ భవన్తి నూనం
త్వాంరామలిఙ్గ శుభదం శరణం ప్రపద్యే  ॥ ౧౨॥
హేపార్వతీశ వరద త్వయి భక్తిశూన్యః
వేదాన్తశాస్త్రనిఖిలాగమపణ్డితోయః   ।
తజ్జీవనంగిరిశ  తస్య నిరర్థకం  స్యాత్
త్వాంరామలిఙ్గ శుభదం శరణం ప్రపద్యే  ॥ ౧౩॥
గాణాధిపత్యమధిగన్తుమహోను దన్తీ
యత్తేప్రదక్షిణవిధిం  కృతవాన్ సుభక్తః ।
తేభక్తిశూన్యమితరత్తు నిరర్థకం  తత్
త్వాంరామలిఙ్గ శుభదం శరణం ప్రపద్యే  ॥ ౧౪॥
మారఃశరీకృత సు పుష్పనిపాతనేన
త్వత్క్రోధజన్యనిటలేక్షణవహ్నిదగ్ధః  ।
మత్తస్యభక్తిరహితస్య  ఫలం నుచైతత్
త్వాంరామలిఙ్గ శుభదం శరణం ప్రపద్యే  ॥ ౧౫॥
నాదింహ్యజో తవ సమైక్షత  లిఙ్గమూర్తేః

నాన్తంచ విష్ణురపి  తే శివ మూర్తిమత్త్వమ్ ।
వేత్తుంతు కైస్తవ   విలాసమహో ను సాధ్యం
త్వాంరామలిఙ్గ శుభదం శరణం ప్రపద్యే  ॥ ౧౬॥
రామోహి ధర్మనిరతో భవతశ్చ భక్తః
భక్తస్త్వధర్మనిరతస్త్వథరావణోఽపి   ।
ధర్మోఽభవద్ధివిజయీ  భవతః ప్రసాదాత్
త్వాంరామలిఙ్గ శుభదం శరణం ప్రపద్యే  ॥ ౧౭॥
కైరాతకేనవపుషా  సుపరీక్షతః సన్
ప్రాపార్జునోహి   తవ పాశుపతం కృపాళో ।
యేనారినశనవిధావభవత్సమర్థః
త్వాంరామలిఙ్గ శుభదం శరణం ప్రపద్యే  ॥ ౧౮॥
రామస్తుశత్రుమవధీచ్చ  తవార్చనేన
కృష్ణఃప్రియసుతమవాప   తవార్చనేన
విష్ణుఃసుదర్శనమవాప  తవార్చనేన
త్వాంరామలిఙ్గ శుభదం శరణం ప్రపద్యే  ॥ ౧౯॥
సమ్ప్రాప్యమృత్యుసమయం తు మృకణ్డుసూనుః
త్యక్తోయమేన భవతో ను దయాం స లబ్ధ్వా  ।
భక్తార్తినాశనవిధౌత్వమహో  నిబద్ధః
త్వాంరామలిఙ్గ శుభదం శరణం ప్రపద్యే  ॥౨౦॥
దుగ్ధామ్బుధేఃసుమథితాత్తు  సురాసురైశ్చ
తస్మాద్ధిజాతగరళం  భవతా నిపీయ ।
హేనీలకణ్ఠ జగతో విహితా సురక్షా
త్వాంరామలిఙ్గ శుభదం శరణం ప్రపద్యే  ॥౨౧॥
యఃస్త్రీ మిషాద్ధరిరమోహయదఙ్గ  భోస్త్వాం
ప్రాసూతసైష   భువనారివినాశపుత్రమ్  ।
సర్వాఃక్రియాస్తవ  హి లోకహితా భవన్తి
త్వాంరామలిఙ్గ శుభదం శరణం ప్రపద్యే  ॥౨౨॥
బాల్యాత్త్వమేవశివ మే నను చాత్మబన్ధుః
నత్వాం వినా మమ సఖా హుదయఙ్గతో  యః ।

త్వయ్యేవదత్తహృదయస్తు కరోమి సర్వం
త్వాంరామలిఙ్గ శుభదం శరణం ప్రపద్యే  ॥౨౩॥
హేరామలిఙ్గ భగవన్ తవ సేవనేషు
కింవా కృతం త్వయి మయా త్వ విచిన్త్య దోషమ్ ।
యస్మాత్తవస్మృతి పథాద్ధి విసృష్ట ఏషః
తత్ప్రాప్తుమీశ కరవాణి కిమద్య హృద్యమ్ ॥౨౪॥
యాచేత్వహం న హి ధనం నను నీలకణ్ఠ
కీర్తించ  నైవ  న తు విస్తృత సార్వభౌమమ్ ।
యాచేతు కేవలమహం భవతః కృపాం తాం
యాంచిన్తయామి భువనాధిపతేరనూనామ్ ॥౨౫॥
శ్రీరామలిఙ్గ  భగవాన్ వరపాఠకేభ్యో
నిత్యంత్వభీష్ట శుభ సౌఖ్య ఫలం దదాతు ।
లక్ష్మీఃసమావిశతు భక్తగృహాణి భద్రా
సర్వత్రచాస్తు  విజయః సకలస్తు తేషామ్ ॥౨౬॥
॥ ఇతి సంస్కృతసాహిత్యరత్నబిరుదాఞ్చితస్య బుధకోటినుతస్య
ప్రథితకవిపణ్డితగణాగ్రణీవరస్యాఖిలశిష్యకోటివృన్దార్చిత    -
పాదపద్మయుగళస్యాచార్యకోరిడేరాజన్నశాస్త్రిణః  ద్వితీయపుత్రేణ
కోరిడేవిశ్వనాథ శర్మణా విరచితా శ్రీధర్మపురీరామలిఙ్గేశ్వర 
ప్రపత్తిఃసమాప్తా   ॥

